
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Affarijiet 
Kostituzzjonali, bħala l-kumitat responsabbli, biex jinkorpora s-suġġerimenti li ġejjin fil-
mozzjoni għal riżoluzzjoni tiegħu:

1. Jenfasizza li, filwaqt li jiġi żgurat li l-kompiti kollha li jirriżultaw mill-qafas regolatorju 
jitwettqu b'mod sħiħ u fi żmien l-iskadenza, l-aġenziji tal-Unjoni għandhom josservaw 
b'attenzjoni l-kompiti tagħhom u jaġixxu skont il-mandati assenjati lilhom mill-
Parlament u mill-Kunsill; iqis li huwa essenzjali li l-aġenziji tal-Unjoni jkunu 
trasparenti meta jwettqu l-mandati tagħhom;

2. Jitlob li l-aġenziji tal-Unjoni, sabiex jitjieb il-livell tagħhom ta' responsabbiltà, 
għandhom jirrispondu għall-mistoqsijiet indirizzati lilhom mill-Parlament jew il-Kunsill 
mhux aktar tard minn ħames ġimgħat wara li jirċevuhom; jissuġġerixxi li, barra minn 
hekk, fuq talba, il-President ta' aġenzija tal-Unjoni għandu jkollu diskussjonijiet orali 
kunfidenzjali bil-magħluq mal-President, il-Viċi Presidenti u l-Koordinaturi tal-kumitat 
kompetenti tal-Parlament;

3. Iqis li l-aġenziji tal-Unjoni għandhom ifittxu li jinvolvu b'mod regolari lill-partijiet 
interessati rilevanti u li japplikaw il-prinċipji ta' regolamentazzjoni aħjar, inkluż it-
twettiq ta' konsultazzjonijiet pubbliċi miftuħa dwar l-abbozzi ta' proposti tagħhom għal 
atti legali sekondarji u terzjarji;

4. Jissuġġerixxi li l-attendenza tar-rappreżentanti tal-Parlament fil-laqgħat tal-bordijiet tas-
superviżuri u tal-gruppi tal-partijiet interessati tal-aġenziji tiffaċilita l-fehim reċiproku 
tal-kwistjonijiet ikkonċernati mill-Parlament, l-Istati Membri u l-Kummissjoni, bl-istess 
mod u bħal kif jiġri bl-attendenza fil-laqgħat tal-grupp ta' esperti tal-Kummissjoni;

5. Jenfasizza li l-prerogattivi tal-Parlament għandhom jiġu rispettati dejjem; jemmen, 
għalhekk, li l-Parlament għandu jkun involut sistematikament, u fuq l-istess livell mal-
Kummissjoni u l-Kunsill, fid-definizzjoni u l-ponderazzjoni tal-kriterji fl-għażla tas-
sede tal-korpi u l-aġenziji kollha tal-Unjoni; ifakkar, f'dan ir-rigward, l-impenn tal-
Kunsill li jirrevedi d-Dikjarazzjoni Konġunta tad-19 ta' Lulju 2012 dwar l-aġenziji 
deċentralizzati, bil-għan li jiġi żgurat l-involviment konġunt u fil-fond tal-istituzzjonijiet 
kollha tal-UE; jemmen li f'dan il-proċess deċiżjonali l-fatt li jiġi żgurat l-aħjar valur 
għall-flus għaċ-ċittadini Ewropej, kif rappreżentati mill-Parlament, għandu jkun fattur 
importanti;

6. Jistieden lill-Kummissjoni biex, fl-analiżi dettaljata tagħha dwar l-implimentazzjoni tad-
Dikjarazzjoni Konġunta u l-Approċċ Komuni tad-19 ta' Lulju 2012, tieħu ħsieb 
tivvaluta, sa mhux aktar minn April 2019, l-arranġamenti li għandhom jiġu riveduti u 
infurzati biex jiġi żgurat l-iskrutinju xieraq tal-Parlament u kemm id-dispożizzjonijiet 
jirriflettu r-realtà tax-xenarju ġuridiku u istituzzjonali tal-aġenziji deċentralizzati, b'mod 
partikolari fir-rigward ta' aspetti relatati mal-istruttura u l-governanza, u jekk dawn 
jippermettux biżżejjed flessibbiltà biex jindirizzaw in-natura varjata tal-aġenziji;

7. Ifakkar il-prerogattiva tiegħu bħala koleġiżlatur u jinsisti fuq ir-rispett sħiħ għall-
proċedura leġiżlattiva ordinarja fir-rigward tad-deċiżjonijiet dwar is-sede tal-korpi u l-
aġenziji tagħha;



PE628.399v02-00 4/6 AD\1171922MT.docx

MT

8. Jinnota li, f'dawn l-aħħar snin, kien hemm żieda fl-għadd ta' aġenziji u fir-riżorsi 
allokati lilhom; jitlob li jkun hemm fehim ċar u komuni fost l-istituzzjonijiet tal-UE 
dwar ir-rwol tal-aġenziji;

9. Jenfasizza li s-sede ta' aġenzija m'għandhiex taffettwa l-eżekuzzjoni tas-setgħat u l-
kompiti tagħha, l-organizzazzjoni tal-istruttura ta' governanza tagħha, l-operat tal-
organizzazzjoni prinċipali tagħha jew il-finanzjament prinċipali tal-attivitajiet tagħha; 
jissottolinja, madankollu, li s-sede ta' aġenzija għandha tippermetti għal effiċjenza 
baġitarja aħjar permezz tal-implimentazzjoni ta' servizzi kondiviżi – partikolarment 
uffiċċji konġunti – fost l-aġenziji tal-Unjoni peress li l-kondiviżjoni tal-infrastruttura, l-
appoġġ amministrattiv u s-servizzi ta' ġestjoni tal-faċilitajiet iwasslu għal titjib 
sinifikanti fl-effiċjenza.

